[bookmark: _Hlk103166844][bookmark: _Toc84334888]युवा लोगों को कार्य की दुनिया से जुड़ने की आवश्यकता
माता-पिता और देखभालकर्ताओं के लिए जानकारी
युवा लोगों को कार्य-नियोक्ताओं से रोजगार, वेतनीय कार्य और कार्यस्थल में मूल्यवान कुशलताओं के बारे में सीखने के अवसरों की आवश्यकता होती है। यह सभी युवा लोगों पर लागू होता है, चाहे वे विश्वविद्यालय में सीधे प्रवेश की खोज कर रहे हों, स्कूल पूरा करके आगे प्रशिक्षण लेने का इरादा रखते हों, या सीधे कार्यबल में जाने की योजना बना रहे हों।
कार्य की दुनिया से जुड़ने से युवाओं को स्कूल में जो कुछ वे सीख रहे हैं उसकी प्रासंगिकता को समझने में मदद मिलती है, उनके क्षितिज का विस्तार होता है, उनकी आकांक्षाएं बढ़ती हैं, तथा उनके लिए उपलब्ध नौकरियों और कैरियर के रास्तों की विविधता पर प्रकाश पड़ता है।
युवा लोगों को अवसरों की आवश्यकता होती है, ताकि वे:
· साबित कर सकें कि वे भरोसेमंद हैं
· दिखा सकें कि वे काम करना जानते हैं
· आत्मविश्वास में सुधार कर सकें
· कुशलताएँ विकसित कर सकें।
युवा लोगों के लिए कार्य की दुनिया का अनुभव करने के अवसरों में शामिल हैं:

· पार्टटाइम और कैज़ुअल नौकरियाँ
· स्कूल कार्यक्रम के माध्यम से कार्यस्थल में सीखना और कार्यानुभव
· कार्य अनुसरण और कार्यस्थल के दौरे
· स्वयंसेवा
· कार्य परीक्षण और इंटर्नशिप्स
· खेल क्लब
· उद्यमिता और स्टार्टअप्स।
यह अनुभव रोजगार के संरक्षण और रोजगार बनाए रखने एवं कार्यस्थल में प्रगति के लिए आवश्यक ज्ञान व कुशलताएँ बनाने में सहायता करेगा।

कार्य क्षमताओं का निर्माण करना
कार्य क्षमताएँ वे कुशलताएँ, ज्ञान और समझ होती हैं, जिनकी आवश्यकता युवा लोगों को भविष्य में सीखने, कार्य करने और जीवन के लिए तैयार बनने में होती है।   ये हस्तांतरणीय कुशलताएँ होती हैं, जो युवा लोगों को जीवन और कार्य के साथ सफलतापूर्वक संलग्न होने, समझने-बूझने और आगे बढ़ने में सक्षम बनाती हैं। 

शिक्षा विभाग द्वारा पहचान की गई अनिवार्य कार्य क्षमताओं में शामिल हैं:

	- सृजनात्मकता
	- पारस्परिक कुशलताएँ और संचार

	- आलोचनात्मक विचार-कुशलता
	- टीमवर्क और सहयोग


	- साक्षरता, आंकिकता और डिजिटल साक्षरता
	- अनुकूलनीयता और कठिनाइयों से उबरने की क्षमता

	- समस्याओं को हल करने की क्षमता
	- पहल

	- सांस्कृतिक अनुक्रियाशीलता
	- नियोजन और संगठन

	- नैतिक अखंडता

